
IL-ĦDAX-IL PARLAMENT

KUMITAT MAGĦŻUL TAL-KAMRA

(RI-KODIFIKAZZJONI U KONSOLIDAZZJONI TA’ LIĠIJIET)

Laqgħa Nru. 7
L-Erbgħa, 2 ta’ Ġunju, 2010
Il-Kumitat iltaqa' fil-Palazz, il-Belt Valletta, fis-12:30 p.m.

MINUTI 

Il-Minuti tal-Laqgħa Nru. 6 li saret l-Erbgħa 28 ta’ April 2010, ġew konfermati.

Il-vantaġġi u l-iżvantaġġi li jkollna direttorat tad-Dritt Amministrattiv -  Kontinwazzjoni.

THE CHAIRMAN: Inkomplu niddiskutu l-possibilità li jitħejja kodiċi ta’ Dritt Amministrattiv.  U għaldaqstant nilqgħu magħna lill-Prof. Aquilina u lil Dr Austin Bencini.
DR. AUSTIN BENCINI:  Il-punt li xtaqt nagħmel huwa dan, illi waqt illi l-Kostituzzjonal għandha l-Kostituzzjoni - u allura hemmhekk apparentament m’hemmx dik il-ħtieġa kollha tal-kodifikazzjoni - però meta tibda toħroġ u tistudja lil hinn mill-Kostituzzjoni miktuba, wieħed jinduna li llum il-fundamental human rights isibu applikazzjoni f’setturi oħrajn.  

Per eżempju qed nagħmel suġġeriment dwar il-kamp tal-media law.  Diġà jidher qisu msemmi u huwa univers.  Kemm bħal avukati - u qed nara tliet kollegi oħra tiegħi – u jien ukoll għandi l-fortuna li għalkemm m’inix ġurnalista bħala professjoni, imma naħdem ħafna fil-kamp ġurnalistiku.  U mhux biss fil-kamp ġurnalistiku.  

Imma ħa nieħdu kategorija.  Per eżempju d-diffikultajiet enormi li jaraw ta’ kuljum min imexxi t-timesofmalta.com u s-siti kollha elettroniċi – għax mhux se nitkellem għal kumpanija waħda - biex jieħdu deċiżjonijiet tal-mument.  Per eżempju persuna jikteb ittra lill-gazzetti jew inkella lill-kumpaniji li jkunu qegħdin jimmeniġjaw dawn is-siti u jgħidulhom dik tmur kontra l-liġi, dik libelluża, dik ma tistax tippubblika.

THE CHAIRMAN (Onor. Franco Debono):  Meta qed tgħid ‘isibu diffikultà’, ta’ liema natura hi?  Jiġifieri l-liġi mhux kodifikata?  Il-liġi mhux suffiċjenti?  Ma tikkejterjax għal ħafna mis-sitwazzjonijiet?  Forsi tista’ tagħtina ftit aktar dettall dwar dan.  Huwa qasam interessanti ħafna u naħseb anke l-kollegi tiegħi jaqblu dwar dan.  Però jekk tista’ forsi tagħtina daqsxejn iktar dettall, ikun aħjar.
DR. AUSTIN BENCINI:  Id-diffikultà hija li wieħed jgħid x’inhi l-liġi li tapplika għal managers - per eżempju nieħu każ partikolari – ta’ dawn is-siti.  Immaġinaw il-manager iċempel lill-avukat u jgħidlu li f’dan il-mument, din is-sekonda hemm xi ħadd li tefa’ kumment. Dak il-kumment x’inhu, jaqa’ taħt il-Press Act?  Huwa barra mil-liġijiet, għax huwa libertà tal-espressjoni.  

Meta jċempluli - għax jien m’għandix is-say ta’ avukat hemm ġew - kif naħseb isir f’kull media organization għax ikollhom bżonn jieħdu deċiżjoni ta’ mument.  Ħafna drabi r-risposta tkun, anke minn nies professjonisti, li rridu nistudjawha, irid isir rapport għax irridu naraw.  

Il-European Court of Human Rights ukoll qed toħroġ sentenzi.  Kważi kuljum - żgur kull ġimgħa – jiena nitfa’ Blogs & the law biex nara x’qed joħorġu bħala sentenzi s-siti fuq l-internet.  Allura nibda ngħid l-Ingilterra kien hemm sentenza hekk, il-Ġermanja kien hemm sentenza hekk.  

L-Ingilterra għandhom kumitat bħal tagħkom.  U mhux biss.  Jistudja fuq il-kwestjoni tal-privileġġ u fuq il-kwestjoni tal-press.  Hemm studju ġewwa l-Ingilterra fejn jidħlu fi kwestjonijiet u iżjed.  Jgħidu x’hemm bżonn u jeħtieġ li nibdew nikkjarifikaw x’inhi s-sitwazzjoni tal-liġi.  

Bħala kodifikazzjoni tgħin, għax il-leġislatur jilleġisla għall-futur u hemm bżonn.  Però kemm il-leġislatur u kemm l-operaturi jeħtieġ li jkollhom kważi iżjed minn kodifikazzjoni, imma compendium tal-iżviluppi.  

THE CHAIRMAN:  Dik il-kelma qed tintuża spiss f’dan il-kumitat.

DR. AUSTIN BENCINI:  Nista’ ngħidlek li ħarġitli purament naturali.

ONOR. FRANCIS ZAMMIT DIMECH:  Tintuża fis-sens kultant negattiv.  Ċioè meta tikkodifika mhux sempliċement compendium ta’ liġijiet qed tagħmel, imma li taqleb il-kodifika veru.  

DR. AUSTIN BENCINI:  Imma l-ewwel pass huwa l-compendium. 

ONOR. FRANCIS ZAMMIT DIMECH:  L-ewwel pass intern, mhux biex tippubblikah, huwa l-compendium.

THE CHAIRMAN:  U fejn mhux deżiderabbli, forsi jkollok kodiċi fit-termini jew kif nifhmu tradizzjonalment.  Forsi jkun f’loku li jkun hemm compendium.  Fis-sens li tneħħi l-kontradizzjonijiet.  Hija kelma li wżajniha.

DR. AUSTIN BENCINI:  Il-verità hi – kif qed nifhem jien - li llum id-distinzjoni fil-media bejn per eżempju l-gazzetti, l-electronic newspapers, it-television, qed tispiċċa fix-xejn.  Illum - u hawnhekk qed nirriferi bħala settur – aħna m’għandniex stazzjonijiet tat-television.  U dak li japplika għalina, japplika għal ħafna stazzjonijiet oħra.  Imma għandek persuna bil-camera li qed tagħmel programm.  Din taqa’ taħt il-broadcasting?  Din kwestjoni oħra.  Jien illum għandi camera u għandi l-internet u qed nitfa’ news.  Din taħt liema kappa għandha taqa’?  Dawn huma affarijiet li l-leġislaturi, intom, tridu ssolvu at the end of the day.  Imma x’inhi s-sitwazzjoni llum u anke x’inhuma l-liġijiet, x’inhuma s-sentenzi, xi prinċipji qegħdin jibdew joħorġu, that needs to be done. 

ONOR. JOSÈ HERRERA: Hemm problema oħra fejn ikollok min ikun qed jimmeniġġja s-site li jkun in-nought – ħadd ma jaf min hu.  Allura issa...

DR. AUSTIN BENCINI:  Hu responsabbli?  Nixtieq nindirizzakom formalment bħala ħbieb tiegħi. Nafkom sew. Hemm diskussjoni u qed nippruvaw infittxu liġijiet relevanti min hu responsabbli għas-sit ta’ gazzetta li jkollha news.com.  Internament is-soluzzjoni li qegħdin naraw tiżviluppa hija li gazzetta jkollok l-editur għax jidher editur.  Meta niltaqgħu, per eżempju, n-nies tal-media jew avukati jew edituri bejniethom, questions are raised.  Ngħidu x’inhi l-liġi.  

THE CHAIRMAN:  These are legal lakuna.  

DR. AUSTIN BENCINI: They are illegal lakuna.  Għax kif qal l-Onor. Josè Herrera, il-kwestjoni fundamentali hija per eżempju, l-editur ta’ “The Times” huwa responsabbli għal dak li jidher fis-sit jekk is-sit issemmi t-timesofmalta.com?  Internament meta tkellem lill-ġurnalisti, għandhom mentalità totalment differenti.  L-editur ta’ gazzetta miktuba hija medium u l-persuna responsabbli ta’ sit li tiddivulga n-notizji bil-kummenti live, is another type of medium li t-tnejn għandhom ikollhom their own type of journalism.  Però kif qed jingħad, il-liġi ma tidentifikax, m’għandhiex reġistru tal-persuni ta’ editur ta’ dik is-site.  And that is a very useful question which I think this committee should go into.

THE CHAIRMAN:  Per eżempju Dr Bencini, l-Ingilterra għandhom dan it-tip ta’ leġislazzjoni?  Biex nispjegalek fuq il-kodiċi ta’ dritt amministrattiv li qed jiġi propost.  Il-Prof. Aquilina prinċipalment, qabad diversi biċċiet ta’ leġislazzjoni li diġà jeżistu, u se nippruvaw nagħmluhom f’forma ta’ compendium.  Imma ma nieqfux hemm.  Se nneħħu l-kontradizzjonijiet li hemm u nżidu.... Per eżempju Prof Aquilina anke ssuġġerixxa liġijiet li għad m’għandniex.  

On these lines f’dan is-suġġett li qegħdin nittrattaw illum, jekk inti forsi tista’ tindika anke xi liġijiet barranin li forsi nistgħu naqbduhom anke flimkien u inżiduhom ma’ dawk li għandna, u forsi naslu anke – issejjaħlux kodiċi, issejjaħlux ħaġa jew issejjaħlux oħra – biex ikollna tip ta’ press u broadcasting laws li ngħaqqduhom flimkien.  Jiġifieri hemmhekk nixtiequ naslu. 

ONOR. FRANCIS ZAMMIT DIMECH:  Ħalli nagħmel suġġeriment, biex ngħid hekk, ta’ direzzjoni.  Li qed jgħid il-ħabib tagħna Dr. Bencini huwa ta’ rilevanza kbira u qed jolqot suġġett li huwa parti mill-ħajja reali tagħna ta’ kuljum.  Għaliex anke f’pajjiżna qegħdin niltaqgħu ma’ dawn id-diffikultajiet.  Dan meta jkun hemm siti elettroniċi - li hemm ħafna – li mhux biss huma marbuta ma’ media magħrufa, bħalma huwa s-sit marbut ma’ “The Times”, imma siti li jagħmel individwu għal rasu.  

Naf li dan l-argument qam riċentement anke fil-qorti tagħna fejn hemm sentenza fuq kummenti li ġew posted fuq Facebook.  Se neħodha purament mil-lat legali.  Nifhem li d-difiża qajjmet il-punt jekk il-kawża tistax issir Malta, minħabba li qed titkellem fuq sit reġistrat l-Amerika.  Dan almenu minn dak li qrajt fil-gazzetti.  

Jiġifieri qegħdin iqumu dawn id-diffikultajiet, kemm fuq siti elettroniċi magħrufa, kif ukoll qegħdin iqumu fuq siti elettroniċi inqas magħrufa, fuq siti fejn hemm struttura ta’ ownership u fuq strutturi fejn l-istruttura ta’ ownership hija apposta moħbija jew mhux ċara.  U naħseb li Malta naturalment m’għandhiex tipprova tivvinta jekk ir-rota hijiex tonda jew kwadra, imma għandha ssegwi.  Però imbagħad bl-analiżi tagħna u x’japplika għalina u anke bis-suġġerimenti tagħna – għaliex le – imma għandna nibdew almenu billi nsegwu x’inhuma l-iżviluppi li hemm s’issa f’pajjiżi oħrajn li normalment segwejna anke għal din it-tip ta’ liġi.  Bħall-Ingilterra u forsi f’pajjiżi oħrajn fil-Kontinent. 

U milli qed jgħid Dr. Bencini, hija analiżi li diġà qed issir minn nies fil-media, inkluż “The Times”.  U naħseb dak li qed jirriżulta lilhom, huwa rilevanti għax jagħti valutazzjoni kbira lil kredibilità, u hija istituzzjoni importanti fil-pajjiż għaliex qed tagħmel riċerka, għax huwa naħseb importanti.  Dan kollu naturalment biex napprezza x’qed jingħad.  

Bħala direzzjoni prattika naħseb li qegħdin immorru lil hinn ħafna mid-diskussjoni fuq id-dritt amministrattiv.  Però nieħu spunt.  Jiġifieri issa bħala kumitat qegħdin insiru konxji li r-remit tagħna aċċidentalment huwa li nħarsu lejn il-proċess kollu ta’ leġislazzjoni fil-pajjiż u preċiżament fejn hemm dawn il-lakuni u fejn nistgħu nimlew.  Imma possibbilment ikun test tal-kodifikazzjoni.  Jien ngħid mhux bilfors, imma naħseb li allura xi forma ta’ kodiċi tal-media - u inti diġà aċċennajt Mr Chairman - għal Press Act u għandek il-Liġi tax-Xandir.  Dawk it-tnejn żgur.  Għandek il-mezzi elettroniċi, jista’ jkollok xi konċetti f’xi liġijiet oħrajn marbuta mad-defamazzjoni, ma’ slander, whatever.  Il-libell nassumi li diġà qiegħed fil-Press Act.  

Però issa żgur mhux fil-ġabra attwali, imma biex nimlew din il-lakuna enormi li tista’ tkun serja.  Illum, barra minn Malta, is-siti elettroniċi qegħdin jintużaw biex jorganizzaw mass meetings, qegħdin jintużaw bħala mezz ta’ protesta, qegħdin jintużaw biex ixxerred messaġġ.  Naturalment huwa parti mid-dritt tal-libertà tal-espressjoni.  Naħseb il-punt tat-tluq tagħna ma jistax ma jkunx dak.  Però ugwalment dak id-dritt fih doveri marbuta miegħu, doveri li trid tħares imbagħad id-dritt ta’ privatezza, id-dritt ta’ reputazzjoni ta’ nies, dritt li ma timmalafamax.  Jiġifieri din it-tip ta’ responsabbiltà ukoll.  Nistgħu nagħmlu stedina - issa ma nafx jekk hux lil Dr. Bencini stess jew xi ħaddieħor jew gruppi – biex jibda jkollna formulazzjoni fuq hekk ukoll.  Jew x’għandu jsir fuq hekk ukoll. 

Dan huwa suġġett għal qalbi ħafna żgur, li segwejt ormai il-Liġi tax-Xandir minn ħafna angoli u l-liġi tal-media forsi b’inqas, imma b’interess personali żgur.  Jekk dan il-Kumitat ma jkollux backup ta’ esperti u ta’ nies li nagħtuhom l-inkarigu – apparti l-element ta’ volontarjat li huwa sabiħ ħafna – biex jagħtuna gwida fuq hekk, naħseb nispiċċaw nitkellmu, imma rridu nikkonkretizzaw xi proġett jew tnejn.  Jekk Dr. Bencini ġentilment għandu l-ħin biex jagħtina dan l-input, naħseb ikun ta’ unur u ta’ struzzjoni kbira għall-kumitat.

DR. AUSTIN BENCINI:  Apparti mill-Prof. Aquilina, aħna għandna nteress f’kull settur.  Però jkun utli u appena jkun hemm żvilupp leġislattiv jew inkella xi sentenza li tibda tibni, jiena nista’ noffri l-għajnuna tiegħi.  

U qabel il-proċess ta’ kodifikazzjoni jrid ikun hemm kemm dak li jeżisti llum sparpaljat fil-liġijiet tagħna u fis-sentenzi tagħna....

THE CHAIRMAN:  Inkunu nixtiequ li tindika lill-Kumitat dak li hemm bħalissa – ovvjament il-kumitat jagħtik żmien kemm hemm bżonn – u tara fejn jista’ jingħaqad flimkien u jirriżultalek x’hemm nieqes.  U mbagħad tindika lill-kumitat x’għandu jiżdied.  Jiġifieri l-proċess huwa dupliċi - namalgamaw fejn hu possibbli li jiġi amalgamat, u fejn wieħed jindika x’irid iżid.  

Ħafna drabi wieħed mill-benefiċċji li tamalgama huwa għax imbagħad tirrealizza x’hemm nieqes.  Għax meta jkollok ħafna biċċiet imxerrdin, mhux neċessarjament tinduna x’hemm nieqes.  Però meta tamalgama, mbagħad awtomatikament se jfiġġ dak li hemm nieqes. 
Dan il-kumitat huwa xi ħaġa ġdida – din hija is-seba’ laqgħa tal-kumitat - u ovvjament anke aħna stess qegħdin nevolvu l-ideat tagħna u l-mod kif nimxu.  Naħseb li f’din l-area,  kont inti li ssuġġerejtha b’dan il-mod iffukat biex ngħid hekk.  Anke Prof. Aquilina għamel referenza għaliha, però inti qed tikkonċentra ħafna fuqha.  Naħseb illi jekk ġentilment tkun tista’, forsi xahar ieħor jew kemm hemm bżonn żmien, tħejji rapport żgħir fejn tindika dawk il-liġijiet li huma pertinenti u li huma rilevanti, kif ukoll x’taħseb li għandu jiġi nkluż.  

Għall-bidu forsi nagħmluha b’mod ġeneriku, imbagħad wieħed jibda jidħol fid-dettall fis-sections partikolari dwar x’hemm outdated, x’irid jiġi aġġornat u anke xi jrid jiżdied u tibda tieħu daqsxejn forma ....  Qed ngħid dan biex nispjegalek kif qed jipprova jaħdem dan il-kumitat.

ONOR. JOSÈ HERRERA: Fil-kwistjoni tal-Media Law naqbel kompletament miegħek u naħseb li hemm bżonn isir sforz f’dan is-sens.  Bażikament f’Malta, preżentement f’kull kwestjoni ta’ leġislazzjoni kostituzzjonali għandna żewġ sorsi, għandna l-Kostituzzjoni ta’ Malta li tgħidlek x’inhuma d-drittijiet tal-bniedem, imbagħad għandek ukoll il-Konvenzjoni Ewropea tad-drittijiet tal-bniedem li ġiet magħmula parti mill-qafas legali tagħna.  U issa fit-Trattat ta’ Lisbona għandek ukoll provvediment li jgħidlek illi ċ-charter li kienet ġiet promolgata fis-sena 2000 se ssir ukoll parti mill-qafas leġislattiv tal-Unjoni Ewropea.  Issa ma nafx x’se jiġri eżatt.  Naħseb at one point in time Malta nilleġislaw biex nabbraċċjaw dik iċ-charter ukoll.  

Ma nafx x’se jiġri wkoll jekk l-Unjoni Ewropea se toħloq tribunal u qorti oħra, peress li l-qorti ta’ Strasbourg ma tieħux cognisance ta’ dak iċ-charter il-ġdid, imma tal-konvenzjoni.  Jiġifieri it’s a grey area jekk hux se jkun hemm qorti tad-drittijiet tal-bniedem oħra jew le.  Dan l-aħħar ktibt artiklu fuq dan is-suġġett u bgħattu lit-Times.  

Sadanittant hemm din il-problema.  Bit-Trattat ta’ Lisbona li ġie ffirmat f’Diċembru tal-2007, li ġara hu li ndirettament skattajna l-European Charter of Human Rights li kienet ġiet promolgata fis-sena 2000.  Il-European Charter of Human Rights għandha ħafna mit-Trattat ta’ Ruma tal-Konvenzjoni, u għandha madwar erba’ artikli żejda.  Il-qorti tal-Human Rights ta’ Strasbourg m’għandhiex kompetenza li tieħu cognisance taċ-charter, għax dik taqa’ taħt il-kappa tal-Kunsill tal-Ewropa.  S’issa l-pajjiżi li huma fl-Unjoni Ewropea kollha huma signatories għat-Trattat ta’ Ruma u allura għandhom aċċess lejn il-qorti ta’ Strasbourg.  Issa min se jenforza ċ-charter?  Se joħolqu qorti oħra jew l-Unjoni Ewropea per se se ssir signatory għat-Trattat ta’ Ruma imbagħad forsi l-Konvenzjoni Ewropea tassimila ġo fiha wkoll dawk il-provvedimenti?  

ONOR. FRANCIS ZAMMIT DIMECH:  Safejn naf jien it-tendenza ġenerali hija t-tieni waħda, imma naf li hemm iż-żewġ teoriji. Naturalment Dr Bencini forsi hu nfurmat, u anke l-Prof. Aquilina bla dubju wkoll.  Però mid-diskussjoni f’livell politiku Ewropea nifhem li hemm ħafna iktar emfasi fuq it-tieni tendenza.  
Prof Kevin Aquilina:  Fuq dan il-punt, it-Trattat stess ta’ Lisbona jawtorizza lill-Unjoni Ewropea biex taċċedi għall-European Convention of Human Rights.

ONOR. JOSÈ HERRERA:  Iva, imma għadha m’aċċedietx.  

Prof Kevin Aquilina:  Għallinqas it-Trattat hekk qed jgħid.  Naturalment kif dik issir, imbagħad allura l-European Convention of Human Rights tiġi awtomatikament tapplika għall-EU.  Jekk m’inix sejjer żball hemm artiklu 6 tat-Trattat ta’ Lisbona.  

THE CHAIRMAN:  Dr. Austin Bencini.

DR. AUSTIN BENCINI:  Jiena sal-ġimgħa li għaddiet kelli l-unur li nirrappreżenta lil Malta fuq il-fundamental rights agency tal-Unjoni Ewropea.  Ma stajtx nibqa’ għax hemm perjodu stabbilit u wara tispiċċa.  Hawn Malta qisna ma nafux ħafna dwar din l-organizzazzjoni u dan ġie diskuss.  

L-Unjoni Ewropea qegħda f’negozjati mal-Council of Europe appuntu biex l-Unjoni Ewropea in kwantu suġġett ta’ international law taderixxi mal-konvenzjoni.  U f’dawn il-ġimgħat li ġejjin se jkun hemm laqgħat fuq hekk.  L-idea hi li meta jkun hemm per eżempju persuna li tieħu azzjoni abbażi tal-ECHR - European Convention on Human Rights - kontra stat, l-Unjoni Ewropea qisha tiġi chiamata in causa.  Il-proċeduri quddiem il-European Court will be against the state - l-istat jiġi attakkat biex ngħid hekk - u l-Unjoni Ewropea, in kwantu li t-tnejn għandhom kompetenza leġislattiva u setgħu t-tnejn bil-ġurisdizzjonijiet tagħhom  .....  Jiġifieri jekk il-qorti tgħid dan l-aġir jikkostitwixxi ksur tal-konvenzjoni u l-Unjoni Ewropea tkun aderiet għall-Konvenzjoni, mela l-Unjoni Ewropea ukoll trid toqgħod attenta għal dak l-aġir, mhux biss l-istat, imma anke l-Unjoni Ewropea fid-direttivi u l-liġijiet li jridu jsiru.

ONOR. JOSÈ HERRERA:  Qed nara problema fuq li l-European Union issir signatory għall-European Convention.  Għaliex l-ewwelnett il-qorti ta’ Strasbourg ma tistax tieħu cognisance taċ-charter.  Għaliex?  Għaliex biex tieħu cognisance taċ-charter iridu jsiru trattati bilaterali ma’ dawk il-pajjiżi kollha li mhumiex parti mill-Unjoni Ewropea.  Jiġifieri dan huwa proċess li jdum biex jiskatta ruħu.  U li nara kontraditorja huwa l-fatt illi l-istess Trattat ta’ Lisbona ġab fis-seħħ dak iċ-charter.  Dak iċ-charter min se jimplimentah?  Fhimta?  Jiġifieri hemm xi ħaġa li qed tistona f’dan ir-rigward.  

THE CHAIRMAN:  Naħseb li jkun hemm bżonn riforma ħafna usa.  U forsi jidħol il-funzjoni tal-kumitat l-ieħor tat-Tisħiħ tad-Demokrazija.  Imma Kostituzzjoni li llum ma tieħux in konsiderazzjoni tar-rwol tal-partiti politiċi, naħseb huwa nuqqas konsiderevoli.  U allura naħseb li għandna naraw kif nistgħu nikkonsolidaw dawn il-liġijiet ta’ natura kostituzzjonali. 

ONOR. JOSÈ HERRERA: Meta tiġi għall-Kostituzzjoni mhux bħal meta tiġi tikkonsolida chapters sħaħ tal-liġi.  Għandek bżonn the acquiescence taż-żewġ naħat tal-Kamra, eċċ.  Għalhekk qed nara li hija iktar diffiċli li wieħed ....  X’inhu kostituzzjonal huwa fil-Kostituzzjoni.  Li tista’ tagħmel huwa li tikkompajlja leġislazzjoni oħra li hija materja ta’ natura kostituzzjonali u mhux li żżid mal-Kostituzzjoni.  

THE CHAIRMAN:  Imma a case in point huwa dak il-famuż artiklu dwar l-ispejjeż tal-kandidati.  Jiġifieri that is a case in point li dan il-kumitat jista’ jaqbad u jissuġġerixxi li hemmhekk hemm bżonn emenda fejn dan jogħla.  That is a case in point tal-kodifikazzjoni u emenda fejn dik trid tinbidel u ....  

Meta kont qed nagħmel it-teżi, l-Galdes Commission kienet diġà qalet li LM600 kien ftit u dan jidhirli li madwar għaxar snin jew tnax-il sena ilu.   Dr. Austin Bencini

DR. AUSTIN BENCINI:  Jekk ma jimpurtax għandi kumment x’nagħmel, forsi jekk mhux illum darb’oħra.  Il-Kostituzzjoni, kif qal Dr. Josè Herrera, fiha nnifisha fiha liġijiet ta’ natura Kostituzzjonali però m’għandhomx x’jaqsmu ma’ Kostituzzjoni.  

Forsi nista’ nieħu idea milli qed jgħid iċ-chairman.  Il-Kostituzzjoni tagħmel ħafna referenzi u ċerti artikli tal-Kostituzzjoni ma jistgħux jiftehmu jekk ma tagħmilx referenza għal ċerti liġijiet.  Naħseb l-Electoral Law hija waħda.  Voldieri jkun eżerċizzju utli li jiġu identifikati dawk il-liġijiet li l-Kostituzzjoni stess tagħmel referenza għalihom.  Per eżempju ċertu liġijiet ordinarji għandhom bżonn iż-żewġ terzi.  

Jekk inti trid verament tifhem il-Kostituzzjoni – il-Kostituzzjoni qed ngħid mhux id-dritt kostituzzjonali – tista’ tagħmel volum ta’ liġijiet li huma intimament referuti mill-Kostituzzjoni.  Forsi li wieħed jagħmel dan ix-xogħol, jista’ tgħin.  Huwa separat per eżempju minn liġi ta’ natura kostituzzjonali imma hija liġi ordinarja.  Per eżempju fil-Kostituzzjoni m’hemm l-ebda referenza, għall-Human Rights Act ta’ Malta.  Jiena ngħid l-oppost.  Dawk il-liġijiet li l-Kostituzzjoni tista’ tagħmel referenza għalihom u biex wieħed ikun jista’ jifhem, that could be done.  That is purely codification.  Forsi nistgħu nagħmlu rapport fuqha.  

THE CHAIRMAN:  Nirringrazzja lil kulħadd.

Fis-1.00 p.m. id-diskussjoni fuq dan is-suġġett ġiet interrotta u l-laqgħa tal-Kumitat ġiet aġġornata għal data li għandha tiġi kkomunikata iktar tard.

